                                   СТОМАТОЛОШКА КОМОРА НА МАКЕДОНИЈА



                         Dental Chamber of Macedonia
  бр. 02 - 813/1                                 ( ул. Иван Милутиновиќ 24-1/1 Скопје                           

 01. 11 2011 год.                                                   ( (02) 3 246 851/3246 852

Прима:

-Директор на Фонд за здравствено осгрување
М-р. Маја Парнаџиева Змејкова

-ВД. Директор

М-р. Виолета Петровска

Почитувани,

Во врска со Вашиот допис (07-16892/1) за Вашите согледувања по однос на “неправилниот и несоодветен распоред на специјалистичките стоматолошки ординации, односно нивно трупање во поедини региони” сакаме да Ви укажеме на следното:
Во моментов, според Законот за здравствена заштита, докторите по стоматологија кои имаат завршено стоматолошки факултет и положено стручен испит може да се стекнат со основна лиценца со која тие се условени да работат исклучиво под надзор. За докторот стоматолог да добие лиценца за работа, според сега постоечкиот Закон, тој е условен да има специјализација од одредена област во стоматологијата. 

(Стоматолошката комора на Македонија во многу наврати од ресорното Министерство бараше условенoста од стекнување со лиценца за работа да не се поврзува со специјализациите, туку докторите по положувањето на стручниот испит да се стекнат со право да добијат лиценца за работа - што веќе е влезено како законска одредба со најавите за последните измени и дополнувања на Законот за здравствена заштита). 

Воедно, останува фактот дека специјализациите во стоматолошката здравствена заштита се приватни, така што не може да им се одземе правото на докторите по стоматологија кои сакаат стручно да се надградуваат и усовршуваат тоа и да го направат. Фондот за здравствено осигурување, пак, не е обврзан да потпише договор со секоја приватна специјалистичка здравствена установа. Односно, неспорено е дека ФЗОМ мрежата на ординации од секундарно ниво со кои ќе потпише договори има право да ја дефинира според Националната стратегија на државата и објективната и реална потреба на населението.

Од горенаведеното, според Стоматолошката комора на Македонија намалувањето на лимитот за секундарната стоматолошка здравствена заштита е неприфатлво и нереално аргументирано од Фондот за здравствено осигурување.  

